
Directivas concernent l'adattaziun da las grondezzas maximalas da 
las partiziuns  

Sa basond sin l'art. 21 al. 1 da l'ordinaziun tar la lescha davart las scolas popularas dal 
chantun Grischun dals 25 da settember 2012 (ordinaziun da scola) 

relaschadas dal departament d'educaziun, cultura e protecziun da l'ambient ils  
7 da zercladur 2013 

_____________________________________________________________________ 
 
 
Art. 1  

Questas directivas concretiseschan l'execuziun da l'adattaziun da las 
grondezzas maximalas da las partiziuns.  

Object 

  

Art. 2  

1 Sche – en ina partiziun – pervia da la recepziun da scolaras e da sco-
lars da lingua estra sco er da talas e da tals cun in basegn spezial da 
promoziun tenor l'artitgel 43 da la lescha da scola na po betg pli vegnir 
dada ina instrucziun confurma al plan d'instrucziun, propona la persuna 
d'instrucziun da classa a l'instituziun responsabla per la scola d'exami-
nar la situaziun. L'inspecturat districtual vegn infurmà tras ina copia da 
la proposta. 
2 En l'examinaziun ston vegnir integradas la persuna d'instrucziun da 
classa sco er las ulteriuras persunas d'instrucziun e spezialisadas che 
èn cumpetentas per questa partiziun. 
3 L'inspecturat districtual po vegnir consultà da l'instituziun responsabla 
per la scola. 

Proposta ed 
examinaziun  

  

Art. 3  

1 L'instituziun responsabla per la scola examinescha en spezial, sche 
l'instrucziun confurma al plan d'instrucziun po vegnir garantida tras me-
siras, sco l'instrucziun da mesas classas ubain l'augment da las resur-
sas da la pedagogia speziala, ubain sch'il dumber da scolaras e da 
scolars maximalmain admissibel sto vegnir reducì adequatamain per 
ina tala partiziun. 
2 L'instituziun responsabla per la scola infurmescha l'inspecturat di-
strictual en scrit davart il resultat da l'examinaziun sco er davart la 
realisaziun d'eventualas mesiras. 
3 Sche l'examinaziun da la situaziun maina a differents avis tranter 
l'instituziun responsabla per la scola e la persuna d'instrucziun da 
classa concernent las mesiras che ston vegnir prendidas resp. la 
reducziun dal dumber da scolaras e da scolars en la partiziun re-
spectiva, fixescha l'inspecturat districtual quest dumber. 

Procedura 

  

Art. 4  

Questas directivas entran en vigur il 1. d'avust 2013.  Entrada en vigur 

 


